
Gjalda fyri bíðlista til bátapláss
Til tess at fáa eina veruliga mynd av tørvinum á bátaplássum í Tórshavnar kommunu, 
sum Tórshavnar havn umsitur, hevur býráðið samtykt, at fólk á bíðilistanum lata 
pening í trygd fyri at standa á bíðilista. Við hesum er møguligt at stytta bíðilistan 
og harvið bíðitíðina. Peningurin verður goldin aftur, tá ið bátapláss er tøkt.
Umleið 240 fólk standa í løtuni á bíðilista hjá Tórshavnar havn og bíða eftir bátaplássi. 

Umframt atgongumerkir 
á ávikavist 50 og 100 kr, 
ber eisini til at ogna sær 
eitt dagatgongumerki á 
250 kr. Hetta gevur tær at­
gongd til allar tríggjar kon­
sertirnar og móttøkuna, 
sum verður kl. 17.30, har 
matur og drekka vera at 
fáa. Hetta atgongumerkið 
kann bert keypast í Norður­
landahúsinum.

Børn ókeypis til báðar 
seinnu konsertirnar, tó 
skulu tey hava atgongumerki 
og kunnu hesi bert fáast í 
Norðurlandahúsinum. 

Skrá
Kl. 12.00 Barnakonsertin 
Poetikus

Barnakonsertin Poetikus 
er ein myndasøga eftir Ed­
ward Fuglø. Páll Sólstein 
og Andras Olsen hava 
skrivað tónleikin. Jensina 
Olsen fortelur, og limir úr 
Aldubáruni spæla tónleikin.

Konsertin er umleið 40 
min.

Kostnaður 50 kr.

Kl. 16.00 Konsert við Ernst 
Sondum Dalsgarð

Í 1995 spældu sjey før­
oyingar saman til tón­
leikafestivalin Summar­
tónar, fyri fyrstu ferð. Stutt 
eftir hetta bleiv Aldubáran 
stovnað. Ein av teimum, 
sum tó ikki er fastur limur 
av Aldubáruni í dag, er Ernst 
Sondum Dalsgarð. Hann fer 
saman við Aldubáruni at 
framføra hesi verk:

Ódn og Ein skortlitt kúgv 
eftir Jógvan Waagstein. 
Ernst fer at syngja báðar 
sangirnar í tveimum út­
gávum á konsertini. Fyrra 
útgávan verður tann upp­
runaliga, sum Páll Sól­
stein hevur ljómsett fyri 
Aldubáruna. Onnur verður 
ein spildurnýggj útgáva, 
sum Tróndur Bogason hevur 
skrivað, og hendan útseting 
hevur eina meira nútímans 
ljóðmynd.

Fanfara Lontana eftir 

Sunleif Rasmussen. Fanfara 
Lontan varð skrivað til eina 
konsertferð, sum Aldubáran 
gjørdi til Sveits í 2008.

Shaman eftir Kristian 
Blak. Eitt stórfingið verk hjá 
Kristiani, har allir limirnir í 
Aldubáruni eru við, umframt 
aðrir tónleikarar.

Konsertin er umleið 70 
min.

Kostnaður 100 kr.

Kl. 17.30 Móttøka, bert at­
gongd við einum dagat­
gongumerki.
Kl. 19.00 Aldubáran og 
Hanus

Hanus G. og Aldubáran 
hava samstarvað sera nógv 
gjøgnum tíðina. Úrslitið er 
eitt ótal av konsertum, tvær 
fløgur og ein uttanlandsferð. 
Á konsertini 27. juni fara 
Aldubáran og Hanus at 
framføra kendar sangir, 
fleiri teirra eru eisini á 
fyrstu fløguni, Bouquet. 
Eisini verða nýggjar útset­
ingar at hoyra av sangum, 

Klokkan tvey leygardagin 
fer, um tað viðrar, motor­
súkkluljóð at runga ígjøg­
num miðbýin á Tvøroyri. 

Fyriskipararnir hava 
tosað við fólk kring oynna, 
ið hava tað til felags, at 
tey eru eldhugaði fyri 
motorsúkklum og hava 
tey játtað at koyra ein túr 
á teirra prýðiligu akfør­
um á jóansøku. Miðbý­
urin á Tvøroyri er annars 
stongdur fyri ferðslu á 

jóansøku, men motor­
súkklurnar fáa undan­
taksloyvi hesa løtu. 

Steðgað verður á par­
keringsplássinum beint 
vestan fyri Tvøroyrar 
Bygda- og Sjóvinnusavn. 
Fyrireikararnir vóna, at 
nógv fara at luttaka við 
teirra motorsúkklum ,og 
at fólk fara at gleðast um 
enn eitt forkunnugt tiltak 
á Tvøroyri.

27. juni hátíðarheldur Aldubáran 20 ára virksemi sítt við 
trimum konsertum í Norðurlandahúsinum. Konsertirnar 
vísa partar av breiða virksemi bólksins hesi árini

Aldubáran 20 ár MC – treff 
á jóansøku

Paula Danielsen 
og Kjartan Torbens­
son vunnu FM í 
Karaoke hjá ávika­
vist kvinnum og 
monnum, sum var á 
Glitnir leygarkvøldið.
Tey hava somuleiðis 
vunnu sær møgu­
leikan at umboða 
Føroyar, tá HM í 
Karaoke verður í 
november verður 
hildið í Singapore!

Økið verður 
slættað

Seinastu tíðina hevur verið 
arbeitt við at fáa eina stóra 
uppihaldstrappu gjørda í 
Vágsbotni. Ætlanin var, at 
trappan skuldi vera liðug 
til stóra tónleikatiltakið, 
Voxbotn, ið er leygardagin, 
men arbeiðið er seinkað 
somikið nógv, at trappan 
ikki verður liðug til ta 
tíð. Tað er ongin loyna, at 
økið í Vágsbotni ikki júst 
er heimsins størsta til eitt 
tónleikatiltak, og tí hevur 
in.fo tosað við Háldan 
Háldansen, ið er ein av 
fyrireikarunum til tiltakið.
- Tað kemur ikki at 
hava stóra ávirkan, at 
trappan ikki er blivin 
liðug. Kommunan hevur 
lovað, at allar girðingar 
og alt arbeiðstilfarið, 
sum í løtuni er á staðnum, 
verður tikið burtur. Økið 
verður slættað, hampað og 
tryggjað, og stóru holini 
verða tipt, sigur Háldan 
Háldansen í samrøðu.
Vanliga plaga at vera tveir 
pallar til Voxbotn. Tað 
vera tað eisini í ár, men 
trappan, ið ikki er blivin 
liðug, hevur kortini ta 
ávirkan, at minni pallurin 
verður fluttur eitt sindur. 
- Arbeiðið við trappuni 
er komið umleið í helvt. 
Okkara ætlan var, at 
minni pallurin skuldi 
vera ovast á trappuni, 
men tað ber sjálvandi 
ikki til nú. Økið verður tó 
slættað somikið, at einasti 
munurin verður, at minni 
pallurin stendur eitt sindur 
longri niðri enn ætlað. 
Hóast fyrireikararnir av 
Voxbotn fingu lovað, at 
trappan skuldi standa klár 
til teirra tiltak, er tað ikki 
nakar stórur skelkur fyri 
teir, at hon ikki er liðug.
- Tað varð lovað, at 
trappan skuldi vera liðug 
til Voxbotn, men vit sóu 
skjótt, at arbeiðið var 
seinkað. Millum annað 
byrjaði arbeiðið seinni enn 
ætlað. Vit royndu at gera 
okkum nakrar tankar um, 
hvussu vit fóru at gera, um 
trappan ikki bleiv liðug 
til tíðina. Vit vóru so ikki 
ófyrireikaðir uppá, at hon 
ikki fór at blíva liðug. Undir 
givnu fortreytunum hava 
vit funnið ta best møguligu 
loysnina. Vit kunnu ikki 
gera nógv meira enn tað, 
sum vit hava gjørt, sigur 
Háldan Háldansen at enda.


